
Sumbangan Tulisan Jawi:  

 

Galuran pengaruh Bahasa ‘Arab al-Qur‘an kepada bahasa-bahasa Islam. 

1. Sumbangan Prof. al-Attas terhadap tulisan Jawi dapat dilihat dengan jelas menerusi 

pemikirannya terhadap pembentukan tamadun Melayu dengan mengaitkan unsur 

bahasa Jawi seperti berikut:  

 

i. Pengkajian peradaban Melayu haruslah diteliti bermula dengan pengkajian 

terhadap hakikat insan yang dikurnia akal dan mendalami ilmu. Dengan akal 

dan ilmu, nilai-taraf seseorang itu dapat diukur. Keutamaan akal ini 



menunjukkan kecenderungan rasional dan saintifik sebagai menjadi pra-syarat 

ketinggian dan keluhuran sesebuah peradaban. 
“Insan diciptakan sebagai hasil tertinggi ciptaan raya – bahawa 

pada gelang kehidupan semesta insanlah umpama khatim permata 

jauharnya. Sifat asasi insan itu ialah akalnya, dan unsur akliah 

inilah yang menjadi perhubungan antara dia dan Hakikat semesta.” 

 

ii. Oleh sebab ketinggian ‘aqal dan ‘ilmu, Prof al-Attas meletakkan bahasa 

sebagai tanda perubahan pemikiran sesuatu peradaban.  

iii. Justeru, kedatangan Islam (bersama Al-Quran) yang bermula abad ke-10M di 

kepulauan Melayu telah memberi pengaruh besar terhadap pemikiran dan 

bahasa tamadun Melayu. Al-Quran sebagai sumber tertinggi ilmu bahasa telah 

mengubah pemikiran insan apabila bahasa Arab yang dipertutur telah 

menyemarak budaya bahasa penulisan sebagai wadah keilmuan yang 

menyumbang kepada peningkatan taraf peradaban insan seluruh dunia.  

 

“Mereka sepatutnya harus meninjau bahasa Kepulauan ini, yang 

kebetulan terjadi dari bahasa Melayu yang telah diperislamkan itu, 

dengan tilikan mendalam. Di situ akan tampak oleh mereka 

perubahan-perubahan revolusioner yang telah berlaku pada 

masyarakat Melayu-Indonesia, kerana bahasa merupakan saksi 

sunyi yang perkataan-perkataan serta istilahnya masih menawan 

fikiran dan hasrat yang telah silam.” 

 

iv. Kesan pengaruh bahasa Arab, Bahasa Melayu telah menjadi bahasa yang 

kaya dengan perkataan dan istilah Baharu bahasa Arab dan bahasa Farsi.  

v. Maka perkataan dan istilah baharu bahasa Arab telah disesuaikan 

penggunaanya bagi melambangkan sebutan dan bunyi Melayu.  

vi. Menariknya, bahasa Melayu yang menjadi bahasa persuratan rasmi untuk 

seluruh kepulauan Melayu telah dinamakan oleh orang Melayu dengan nama 

bahasa Jawi sebagaimana petikan berikut:  

 

“... bahawa orang Melayu sendiri menamakan bahasanya bahasa 

Jawi, bagi menamakan tulisan Arab-Melayu – seolah-olah orang 

Melayu kala itu menamakan bahasanya berdasarkan pada 

tulisannya.” 

 

2. Profesor Naquib al-Attas berkemahiran dalam seni kaligrafi dan telah 

menghasilkan kaligrafi ‘Basmallah’ yang ditulis dalam bentuk burung Pekak 

(1970), ayam Jago (1972) dan ikan (1980). Disamping menjadi penghias kulit 

buku, hasil seni kaligrafi Prof. Naquib al-Attas telah dipamerkan di Muzium Tropen, 

Amsterdam pada tahun 1954.  



 

Tulisan ‘Basmallah’ dalam bentuk ayam Jago 

